
Credyd Cynhwysol a maethu (Cymru)

Rhagymadrodd

Mae Credyd Cynhwysol yn fudd-dal sy’n dibynnu ar brawf modd i bobl, boed yn
sengl neu’n gyplau, oed gweithio sy’n gweithio neu nad ydynt yn gweithio, sydd ar

incwm isel, i'w helpu & chostau byw, plant, costau tai ac anghenion eraill.

Mae’n un budd-dal, a weinyddir gan yr Adran Gwaith a Phensiynau (DWP), ac mae’n
ddi-dreth.

Cynllunnir Credyd Cynhwysol i’ch helpu i gael gwaith ac i wneud cymaint o waith ag
y gallwch.

Mae Credyd Cynhwysol yn disodli chwech o fudd-daliadau lles cyfredol:

e Lwfans Ceisio Gwaith yn Seiliedig ar Incwm

e Lwfans Cyflogaeth a Chymorth yn Seiliedig ar Incwm

e Cymbhorthdal Incwm

e Credyd Treth Plant

e Credyd Treth Gwaith

e Budd-dal Tai
Cynllunnir Credyd Cynhwysol i fod yn symlach na’r budd-daliadau gwaddol a’r
gyfundrefn credydau treth y mae’n eu disodli, ac fe'i telir fel un taliad. Asesiry bobl
sy’n hawlio budd-daliadau yn 6l eu hamgylchiadau dros fis calendr.
Cyflwynwyd Credyd Cynhwysol yn 2013 ac ni chaiff ei weithredu’n llawn tan
2023/24. Bydd rhai gofalwyr maeth yn dal i gael y budd-daliadau gwaddol y mae
Credyd Cynhwysol yn eu disodli, ac efallai y byddant yn parhau i wneud hynny am
nifer o flynyddoedd i ddod. Yn gyffredinol, nid oes yna hawliadau newydd yn bosibl
am y budd-daliadau gwaddol hynny, gyda’r disgwyliad yr hawlir Credyd Cynhwysol
yn eu lle. Bydd pobl sydd hefyd yn profi newid mewn amgylchiadau hefyd yn newid i
Gredyd Cynhwysol.

O 2022 ymlaen, bydd yr Adran Gwaith a Phensiynau yn dechrau cysylltu & phobl
sydd ar hyn o bryd yn hawlio budd-daliadau gwaddol, ac fe’'u gwahoddir i ymgeisio

am Gredyd Cynhwysol (o’r enw 'ymfudo a reolir), ac mae hyn i fod i gael ei gwblhau
erbyn 2024.

Ffurfir Credyd Cynhwysol o wahanol ‘elfennau’

e Lwfans safonol (hynny yw, sengl ac iau na 25 oed, sengl a thros 25 oed, cwpl
ac iau na 25 oed, cwpl lle mae un ohonynt dros 25 oed);

e Lwfansau gwaith;

e Elfennau plant;

e Elfen costau gofal plant;

e Elfen tai;;

e Elfennau gallu cyfyngedig i weithio;
e Elfennau plant anabl.

Ni allwch dderbyn Credyd Cynhwysol os yw’ch cyfalaf (er enghraifft, cynilion,
buddsoddiadau, ayyb.) oddeutu £16,000. Mae’n rhaid i’ch incwm (ac eithrio’ch
taliadau maethu) fod yn ddigon isel ichi gael yr hawl i Gredyd Cynhwysol. Wrth i'ch
incwm gynyddu, bydd eich dyfarniad o Gredyd Cynhwysol yn gostwng.

Er mwyn cael Credyd Cynhwysol, mae’n rhaid ichi dderbyn 'ymrwymiad hawlydd’,
sef cytundeb rhwng yr hawlydd a’r Adran Gwaith a Phensiynau, sy’n rhestru’ch
cyfrifoldebau cyffredinol a gofynion sy’n gysylltiedig & gwaith tra eich bod yn cael y
budd-dal. Os nad ydych yn derbyn eich ymrwymiad hawlydd, ni fydd gennych hawl i
Gredyd Cynhwysol. Mae yna wahanol 'ofynion sy’n gysylltiedig & gwaith’, ac mae’r
rhai fydd yn berthnasol i chi yn dibynnu ar eich amgylchiadau. Er enghraifft, efallai y
bydd yn rhaid ichi:

chwilio am waith — chwilio am waith a bod ar gael i weithio, fel ei gilydd;
e paratoi i weithio;
e cymryd rhan mewn ‘cyfweliadau sy’n canolbwyntio ar waith’;

e efallai nad oes gan rai hawlwyr unrhyw ofynion chwilio am waith o gwbl, er
enghraifft, os ydych yn wael neu os oes gennych anabledd (efallai y cewch
eich asesu fel rhywun a 'gallu cyfyngedig i weithio’;

e pan hawliwch Gredyd Cynhwysol, neilltuir ‘hyfforddwr gwaith' ichi sy’n gyfrifol
am sicrhau eich bod yn diwallu’ch holl ‘ofynion sy’n gysylltiedig & gwaith’ o
fewn eich ymrwymiad hawlydd. Cofiwch y bydd eich ‘gofynion sy’n
gysylltiedig & gwaith’ yn ddibynnol ar eich amgylchiadau chi’ch hun.

Rheolau arbennig o ran Credyd Cynhwysol ar gyfer gofalwyr maeth

¢ Ni chaiff maethu’i drin fel bod mewn gwaith neu fel hunangyflogaeth.
Barn yr Adran Gwaith a Phensiynau yw bod gofalwyr maeth yn darparu
gwasanaeth ac nad ydynt yn gyflogedig nac yn hunangyflogedig fel gofalwyr
maeth.

e Diystyrir pob taliad maethu fel incwm. Seilir Credyd Cynhwysol ar restr o
incymau a gyfrifir yn llawn neu’n rhannol. Os nad yw ffynhonnell incwm ary
rhestr honno, yna fe'i hanwybyddir. Nid yw taliadau am faethu ar y rhestr
honno, ac felly fe’'u hanwybyddir fel incwm.

e Bydd arnoch eto angen datgan yr holl daliadau maethu rydych yn eu cael gan
eich gwasanaeth maethu ar unrhyw ffurflen/hawliad Credyd Cynhwysol neu ar
eich ‘dyddlyfr’ ar-lein, unwaith y gwneir eich hawliad. Cynhwyswch nodyn i
ddweud y dylid diystyru’ch taliadau maethu yn llawn, neu fel arall gall yr Adran
Gwaith a Phensiynau ragdybio bod eich taliadau maethu a ddaw i mewn i’ch
cyfrif banc yn gyflog nas datganwyd.

¢ Nid oes gan ofalwyr maeth sengl sy’n gofalu am blentyn maeth o dan un
flwydd oed ‘ofynion sy’n gysylitiedig & gwaith’ o unrhyw fath.

e Mae gofalwyr maeth sengl gyda phlentyn sy’n un flwydd oed, ond yn iau
nag 16 oed, ond yn gorfod mynychu 'cyfweliadau sy’n canolbwyntio ar
waith'. Nid oes ganddynt unrhyw ‘ofynion sy’n gysylltiedig a gwaith’ eraill tan
y bydd y plentyn yn cyrraedd 16 oed. Bydd hi'n ofynnol iddynt wedyn chwilio
am waith, a bod ar gael amdano.

e Mae’n rhaid i gyplau sy’n ofalwyr maeth enwebu 'gofalwr arweiniol'. Nid
oes yn rhaid yn gyffredinol i'r gofalwr maeth arweiniol mewn cartref chwilio am
waith fel amod o dderbyn budd-dal, ym mhob achos lle mae’r plentyn yn iau
nag 16 oed, ac mewn rhai achosion, hyd at eu 189 pen-blwydd.

e Mae gan y gofalwr maeth arall yr holl ‘ofynion sy’n gysylitiedig & gwaith’
sy’n berthnasol yn ei h/amgylchiadau, hynny yw, chwilio am waith os yw'n
ddi-waith, profi bod ganddo/ganddi allu cyfyngedig i weithio os yw'n methu a
gweithio oherwydd gwaeledd.

e Caniateir i ofalwr maeth sengl neu arweiniol (os yw’n rhan o gwpl) sydd
rhwng lleoliadau gyfnod parhaus a di-dor o wyth wythnos cyn y bydd
gofynion llawn chwilio ac argaeledd am waith yn weithredol — cyn belled
a’u bod yn dangos tystiolaeth o fwriad i barhau i faethu.

e Pan fo gofalwr maeth yn gofalu am blentyn maeth sy’n 16 oed neu’n 17
oed ac sydd angen gofal amser llawn — mewn amgylchiadau eithriadol, a
lle mae yna dystiolaeth*, mae’n ofynnol ond i'r gofalwr maeth gymryd rhan
mewn cyfweliadau sy’n canolbwyntio ar waith a dim gofynion eraill sy’n
gysylltiedig & gwaith tan y bydd y plentyn yn cyrraedd 18 oed neu mae'’r
lleoliad yn gorffen, pa un bynnag a ddaw gyntaf.

e Pan fo cwpl sy’n ofalwyr maeth yn gofalu am blentyn neu blant maeth
sydd angen gofal amser llawn gan y ddau ofalwr maeth - mewn
amgylchiadau eithriadol, a lle mae yna dystiolaeth*, mae yna ond rheidrwydd
ar y ddau ofalwr maeth i gymryd rhan mewn cyfweliadau sy’n canolbwyntio ar
waith a dim gofynion eraill sy’n gysylltiedig & gwaith.

*Nid oes yna restr derfynol o dystiolaeth a fernir yn dderbyniol. Mae hyn yn caniatau
hyblygrwydd yn hytrach na’i fod yn gyfyngol. Bydd person o’r Adran Gwaith a
Phensiynau sy’n gwneud penderfyniadau yn defnyddio’r dystiolaeth sydd ar gael (fel
a ddarperir gan y gofalwr maeth) i benderfynu a yw’r gofalwr wedi dangos digon o
dystiolaeth bod anghenion gofal o’r fath fel y byddai’n afresymol disgwyl i’r gofalwr
maeth allu cynnal gofynion sy’n gysylitiedig & gwaith. Darn allweddol o dystiolaeth y
gallai gofalwr maeth ei ddarparu yw rhywbeth ysgrifenedig gan eu gwasanaeth
maethu sy’n datgan na all y gofalwr weithio, ynghyd &’r rhesymau.

Beth yw cyfweliadau sy’n canolbwyntio ar waith?

Mae llawer o ofalwyr maeth sengl, neu ofalwr arweiniol os yw’n rhan o gwpl, sy’'n
gwneud hawliad am Gredyd Cynhwysol yn debygol o ddod o fewn y categori lle mae
hi ond yn ofynnol iddynt fynychu cyfweliadau ysbeidiol sy’n canolbwyntio ar waith ac
nid oes ganddynt unrhyw ofynion eraill sy’n gysylltiedig & gwaith.

Yn achos y gofalwyr maeth hyn, mae’r cyfweliadau ysbeidiol sy’n canolbwyntio ar
waith yn fwy o ddefod, rhyw ychydig o ymarfer ticio blychau. Mae ar y Ganolfan
Waith eisiau cynnal cysylltiad &’r gofalwr maeth a pheidio & cholli cysylltiad & nhw’n
llwyr, rhag ofn i'w gorchwyl maethu ddod i ben, ac i helpu i'w paratoi am waith, ond
nid yw’n debyg i ‘lofnodi’ fel di-waith. Os yw’ch hyfforddwr gwaith yn y Ganolfan
Waith yn dweud wrthych fod yn rhaid ichi chwilio am waith arall tra bod gennych
blentyn mewn lleoliad, maent yn anghywir!

Mae staff Canolfan Waith yr Adran Gwaith a Phensiynau wedi arfer & delio & rhieni y
disgwylir iddynt chwilio am waith pan fo’r ieuengaf o’u plant dibynnol eu hunain yn
cyrraedd tair blwydd oed ac efallai nad ydynt yn sylweddoli neu’n amgyffred y
cysyniad o’r rheolau arbennig sy’n berthnasol i ofalwyr maeth, a dim ond unwaith y
bydd eu plentyn maeth ieuengaf yn cyrraedd 16 mlwydd oed neu o bosibl hyd yn oed
yn hyn os, mewn amgylchiadau eithriadol, (fel a restrir uchod) oes yn rhaid iddynt
chwilio am waith.

Beth sy’n digwydd petai fy lleoliad maeth yn gorffen, a fyddai’n rhaid imi
wedyn chwilio am waith?

Os yw’ch lleoliad maeth yn gorffen ac nad oes gennych unrhyw blant maeth yn
rhagor mewn lleoliad sy’n iau nag 16 mlwydd oed, neu blant dibynnol eich hun sy’'n
iau na thair blwydd oed, byddech wedyn yn ddarostyngedig i ofynion chwilio am
waith. Fodd bynnag, mae yna reol arbennig sy’n berthnasol i ofalwyr maeth, a
honno yw y caniateir cyfnod o 8 wythnos ichi o'r adeg pan fo’ch lleoliad wedi
gorffen lle na fyddwch yn ddarostyngedig i ofynion chwilio am waith. Mae'r ffenestr 8
wythnos hon yn cymryd i ystyriaeth bod y gofalwr maeth yn aros am leoliad arall. Os
nad oes gennych, ar 8l yr 8 wythnos, eto fyth leoliad newydd, byddwch yn
ddarostyngedig i ofynion chwilio am waith.

A oes yn rhaid imi ddatgan fy nhaliadau maethu ar unrhyw ffurflen hawlio
Credyd Cynhwysol, o ystyried eu bod am gael eu diystyru’n llwyr fel
incwm/enillion?

Oes, rydych yn dal i orfod datgan yr holl daliadau maethu rydych yn eu cael o’ch
gwasanaeth maethu ar unrhyw ffurflen/hawliad Credyd Cynhwysol, ond mae’n rhaid
eu diystyru’n llawn wrth gyfrifo maint y dyfarniad Credyd Cynhwysol a gewch.

Beth y gallaf ei wneud os nad yw fy nhaliadau maethu yn cael eu diystyru’n
gywir fel incwm/enillion?

Os yw’r Adran Gwaith a Phensiynau yn anghywir wrth gymryd eich taliadau maethu i
ystyriaeth fel incwm/enillion, bydd arnoch angen rhoi hyn yn eich dyddlyfr fel y
gallwch ei grybwyll wrth eich hyfforddwr gwaith a wna ymchwilio i hyn. Efallai y
byddech yn ei ganfod yn ddefnyddiol dangos y daflen wybodaeth hon iddynt a hefyd
ein taflen wybodaeth 'Credyd Cynhwysol a rheolau arbennig i ofalwyr maeth’, sy’n
rhoi llawer mwy o fanylion am y Ddeddf Diwygio Lles, rheoliadau Credyd Cynhwysol
a chanllawiau ar Lunio Penderfyniadau gan Asiantaethau.

Sut i hawlio Credyd Cynhwysol

Gallwch wneud hawliad am Gredyd Cynhwysol ar-lein yn www.gov.uk/apply-
universal-credit. Os oes arnoch angen cymorth &’ch hawliad, gallwch ffonio 0800
328 6544 (o ddydd Llun i ddydd Gwener, 8yb-6yh). Os na allwch gael at gyfrifiadur
a/neu’r rhyngrwyd, byddem yn awgrymu eich bod yn cysylltu & gwasanaeth 'Cymorth
i Hawlio / Help to Claim' gan Cyngor ar Bopeth (manylion isod). Mae yna brosesau
ar waith i helpu pobl sy’n hawlio yn y sefyllfa honno. Unwaith y byddwch wedi
cyflwyno’ch hawliad, rhoddir rhif ffon ichi drefnu apwyntiad i gael cyfweliad yn eich
canolfan waith leol. Yn y cyfweliad hwn y byddwch yn cyfarfod &’ch hyfforddwr
gwaith ac y bydd gofyn ichi lofnodi’ch ‘ymrwymiad hawlydd’.

Credyd Cynhwysol, treth a maethu

Mae’n dal i fod yn ofynnol yn 61 CThEM i ofalwyr maeth sy’n hawlio Credyd
Cynhwysol gofrestru fel hunangyflogedig a defnyddio Rhyddhad Gofal Cymwys, y
cyfrifiad treth blynyddol ar gyfer gofalwyr maeth, i gyfrifo a oes yn rhaid iddynt dalu
unrhyw dreth o’'u gwaith maethu. Mae derbyn budd-dal Credyd Cynhwysol a’u
hunangyflogaeth fel gofalwr maeth yn fater ar wahan ac ni ddylid cymysgu’r naill am
y llall.

Lle i gael mwy o wybodaeth

Budd-daliadau: gwybodaeth i ofalwyr maeth

Mae llyfryn dangos y ffordd gan Y Rhwydwaith Maethu, ‘Budd-daliadau: gwybodaeth
i ofalwyr maeth’ / ‘Benefits: information for foster carers’ (2021-22) ar gael i'w brynu
o’'n siop lyfrau yn y ddolen a ganlyn: http://www.fosteringresources.co.uk/?pid=321
Gallwch hefyd ei brynu ar y ffon drwy ffonio 0844 335 1892 (bydd hyn yn mynd & chi
drwodd i ‘Partridge and Print’ sy’n rheoli ac yn dosbarthu’n holl gyhoeddiadau).

Mae Turn2Us yn elusen sy’n darparu gwybodaeth am fudd-daliadau (ond nid cyngor
am fudd-daliadau unigol) a chyfrifiannell fudd-daliadau ar-lein. Mae ganddynt
wybodaeth am faethu a budd-daliadau yn y ddolen a ganlyn: htt
https://www.turn2us.org.uk/Benefit-quides/Foster-carers-and-benefits/What-is-a-
foster-carerps://www.turn2us.org.uk/Benefit-quides/Foster-carers-and-benefits/\What-
is-a-foster-carer. Gallwch hefyd eu ffonio ar 0808 802 2000.

Mae’r Grwp Gweithredu ar Dlodi Plant (CPAG) wedi ysgrifennu cyhoeddiad
manylach am Gredyd Cynhwysol, ‘Credyd Cynhwysol: Yr hyn y mae arnoch angen

ei wybod’ / ‘Universal Credit: What you need to know’ (6¢¢ rhifyn), sydd ar gael i'w
brynu yn y ddolen a ganlyn: https://cpag.org.uk/shop/cpag-titles/universal-credit-
what-you-need-know-6th-ed

Llinell gymorth Credyd Cynhwysol
ar 0800 328 5644, sy’n agored o ddydd llun i ddydd Gwener, rhwng 8yb a 6yh.

Cyngor ar Bopeth: Llinell Cymorth i Hawlio Credyd Cynhwysol Cyngor ar
Bopeth Cymru: 08000 241 220 ar gael rhwng 8yb a 6yh, o ddydd Llun i ddydd
Gwener
https://www.citizensadvice.org.uk/about-us/contact-us/contact-us/help-to-claim/

Gall cynghorwyr Cymorth i Hawlio eich helpu & chyfnodau cynnar eich hawliad am
Gredyd Cynhwysol. Gallwch siarad & nhw ar y ffén, ar-lein ar chatbox neu wyneb yn
wyneb.

Gall eu cynghorwyr eich helpu i:

e cyfrifo a allwch gael Credyd Cynhwysol

e cwblhau’r cais am Gredyd Cynhwysol

e paratoi ar gyfer eich apwyntiad cyntaf yn y Ganolfan Waith

e gwirio bod eich taliad cyntaf yn gywir.

Cynhyrchwyd y nodyn briffio isod gan Lywodraeth y Deyrnas Unedig ym mis Medi
2011 pan oedd rheoliadau’r Credyd Cynhwysol yn cael eu hysgrifennu. Mae’'n
ddogfen fuddiol, gan ei bod yn darparu trosolwg ‘cyn ac ar OI' i ofalwyr maeth a
Chredyd Cynhwysol. Mae’r holl gynigion a grybwyllir yn y ddogfen friffio bellach
wedi'u gweithredu.

Cyngor:

Mae Llinell Faethu Cymru, a ariannir gan Lywodraeth Cymru, yn darparu llinell
gynghori gyhoeddus am ddim sy’n darparu gwybodaeth am bob agwedd o ofal
maeth, yn cynnwys treth ac yswiriant gwladol, budd-daliadau, Iwfansau ac yswiriant.
Mae hefyd yn cynnwys cymorth cyfrinachol, yn cynnwys i'r rheiny sy’n wynebu
honiad, neu a all fod yn bryderus ynglyn a chynllun gofal, neu sy’n ansicr ynglyn a’r
ddeddfwriaeth a’r canllawiau yn ymwneud & gofal maeth yng Nghymru.

Ffoniwch ni ar 0800 316 7664 0 9.30yb - 12.30yp o ddydd Llun i ddydd Gwener.
Os ydych yn ffonio ar unrhyw adeg arall, gadewch neges, os gwelwch yn dda, a
bydd rhywun yn eich ffonio yn 6l cyn gynted ag y bo modd.

Gallwch hefyd anfon e-bost at: fosterlinewales@fostering.net
Nodyn Briffio Polisi Credyd Cynhwysol ar gyfer gofalwyr maeth
1. Amcanion craidd

a) Dylai’r gyfundrefn fudd-daliadau gynnig cymorth priodol i ofalwyr maeth i ganiatau
iddynt gyflawni rél gymdeithasol werthfawr neilltuol. Mae’r r6l hon yn wahanol i rél yr
hawlwyr sy’n rhieni a rol y rheiny sy’n cymryd rhan yn y farchnad lafur - ac o

ganlyniad, mae’n iawn fod gofalwyr maeth yn cael eu trin yn wahanol i’r grwpiau hyn.

Mae hyn yn gweddu pan fo hawlydd wedi'i gymeradwyo’n gyfreithiol fel gofalwr
maeth ac mae’n darparu gofal maeth drwy drefniant ag awdurdod lleol neu sefydliad
gwirfoddol.

b) Mae dyfodiad Credyd Cynhwysol yn cynnig y cyfle i greu cyfundrefn sy’n rhoi
ystyriaeth i anghenion amrywiol a chymhleth gofalwyr maeth — ac sydd hefyd yn deg
a chyson. Credwn y dylai'r gyfundrefn hon hefyd adlewyrchu egwyddor allweddol
Credyd Cynhwysol, sefy dylai hi fod yn ofynnol i hawlwyr dderbyn gwaith lle mae’u
hamgylchiadau’'n caniatau.

2. Hanes

a) Mae’r ffordd y caiff gofalwyr maeth eu trin yn y gyfundrefn fudd-daliadau yn

gymhleth. Gall gofalwyr maeth ddewis:
i) Naill ai cael eu trin fel hunangyflogedig a hawlio Credydau Treth Gwaith, yn
gyffredinol tan y bydd eu plentyn maeth ieuengaf yn cyrraedd 18 oed. Caiff
unrhyw incwm a delir o ran maethu (hyd at uchafswm o £10,000 am bob
preswyliad, ynghyd & £200 yr wythnos am bob plentyn iau nag 11 oed, a £250
yr wythnos am bob plentyn 11 oed neu hyn) ei ddiystyru er dibenion cyfrifo
hawl, ac nid oes ar hawlwyr angen bodloni unrhyw amodau sy’n gysylltiedig &
gwaith.

i) Neu i hawlio budd-daliadau di-waith a delir gan yr Adran Gwaith a
Phensiynau. Eto, caiff unrhyw incwm a delir o ran maethu ei ddiystyru. Fodd
bynnag, yn dibynnu ar eu hamgylchiadau ac oed y plentyn y maent yn gofalu
amdano, gall fod gan ofalwr maeth hawl i Gymhorthdal Incwm, Lwfans
Cyflogaeth a Chymorth, neu Lwfans Ceisio Gwaith — mae gan bob un ohonynt
drefn amodau wahanol.

b) Gall unig ofalwyr maeth hawlio Cymhorthdal Incwm ond céant eu trin yn wahanol i
unig rieni. Tra bod unig rieni wedi bod yn ddarostyngedig i newidiadau sy’n mynnu
eu bod ar gael ar gyfer gwaith ar adeg sy’n gynyddol gynharach, mae unig ofalwyr
maeth, yn cynnwys y rheiny sydd hefyd yn unig rieni, yn parhau i fod & hawl i
Gymhorthdal Incwm tan y bydd y plentyn maeth y maent yn gofalu amdano yn
cyrraedd 16 oed.

3. Cynigion polisi allweddol: Dyfarnu Credyd Cynhwysol a thrin incwm

a) Yny system fudd-daliadau gyfredol, caiff y Iwfansau a’r ffioedd a dderbynnir gan
ofalwyr maeth yn dal am faethu eu diystyru’n liwyr er dibenion cyfrifo hawl i fudd-
daliadau a delir gan yr Adran Gwaith a Phensiynau a ChThEM. Er dibenion cyfrifo
budd-daliadau sy’n gysylitiedig ag incwm, ni chynhwysir gofalwyr maeth yn yr
asesiad o fudd-daliadau.

b) Bydd yr un egwyddorion yn gymwys gyda Chredyd Cynhwysol. Nid oes yna
gynlluniau i newid y diystyru hwn ar Iwfansau a ffioedd maethu pan gyflwynir Credyd
Cynhwysol. Ni chymerir y taliadau hyn i ystyriaeth fel enillion neu incwm, ac ni fydd
p’un a yw gofalwr maeth yn derbyn y cyfryw daliadau yn effeithio ar faint o Gredyd
Cynhwysol y mae ganddynt hawl iddo.

4. Cynigion polisi allweddol: amodoldeb

a) Fodd bynnag, er mwyn diwallu’n hamcanion craidd, cynigiwn gyfres o newidiadau
i'r drefn amodoldeb o dan Gredyd Cynhwysol.

b) Bydd rheoliadau o dan Gredyd Cynhwysol yn darparu bod:

i) Tra bod ganddynt blentyn mewn lleoliad, bydd gofalwr maeth sengl yn dod o
fewn y griwp, yn ddarostyngedig i ofyniad cyfweliad sy’n canolbwyntio ar waith
yn unig, tan y bydd y plentyn maeth yn eu gofal yn cyrraedd 16 oed. Bydd
hi’n ofynnol i gwpl maethu enwebu gofalwr arweiniol, a gaiff ei drin yn yr un
ffordd.

ii) Daw’r aelod arall o gwpl maethu o fewn y grip sy’n ddarostyngedig i bob
gofyniad sy’n gysylltiedig & gwaith, gyda gofynion chwilio ac argaeledd am
waith yn cael eu pennu, yn unol & gallu unigol y person hwnnw i weithio.

iii) Mewn amgylchiadau eithriadol, lle mae yna dystiolaeth bod gan blentyn
maeth 16-17 mlwydd oed anghenion gofal profadwy megis bod arnynt angen
gofal amser llawn, yna bydd hi ond yn ofynnol i ofalwr maeth sengl neu
enwebedig gymryd rhan mewn cyfweliadau sy’n canolbwyntio ar waith, tan y
bydd y plentyn yn ymadael & gofal (naill ai’n cyrraedd 18 oed, neu mae’r
lleoliad yn gorffen).

iv) Mewn amgylchiadau eithriadol, lle mae yna dystiolaeth bod gan blentyn
maeth anghenion gofal profadwy i’r fath raddau y mae arno angen gofal
amser llawn gan ddau oedolyn, yna bydd y ddau aelod o gwpl maethu ond yn
gorfod cymryd rhan mewn cyfweliadau sy’n canolbwyntio ar waith tan y bydd
y plentyn yn ymadael & gofal.

v) Lle mae gofalwr maeth sengl neu enwebedig rhwng lleoliadau, yna cyn
belled ag y bont yn dangos tystiolaeth o fwriad i barhau i faethu, caniateir
iddynt gael cyfnod parhaus a di-dor o 8 wythnos i ganfod lleoliad arall, cyn y
bydd gofynion llawn chwilio ac argaeledd am waith yn weithredol.

5. Yn ymarferol, suty bydd hyn yn wahanol i’'r hyn a ddigwydd ar hyn o bryd?

a) Ein bwriad yw y bydd y newidiadau hyn yn creu sefyllfa fwy eglur a symlach —
drwy drin pob gofalwr maeth mewn ffordd gyson. Yn hanfodol, dylai’r gyfundrefn
newydd leihau cymhlethdodau cyfredol, gan gael gwared a thriniaeth ddeuol a’r
angen i ofalwyr maeth wneud cymhariaeth ‘gwell eich byd’ rhwng hawlio Credydau
Treth Gwaith neu fudd-daliadau’r Adran Gwaith a Phensiynau.

b) O dan Gredyd Cynhwysol, nid ydym yn bwriadu trin gofalwyr maeth fel naill ai
hunangyflogedig neu’n gwneud gwaith proffidiol. Mae’r darpariaethau hyn yn bodoli
yn y gyfundrefn gyfredol er mwyn caniatau i ofalwyr maeth gael yr hawl i fudd-
daliadau na fyddent fel arall yn gymwys ar eu cyfer (hynny yw, mae Credydau Treth
Gwaith yn mynnu bod person mewn gwaith). Gan fod Credyd Cynhwysol yn cael ei
dalu ar sail incwm isel, p’'un a bod yr hawlydd mewn gwaith neu’n ddi-waith, nid yw’n
angenrheidiol mynd ymlaen &’r rheolau hyn.

c¢) Dylai'r darpariaethau o dan Gredyd Cynhwysol hefyd osgoi gorfodi gofalwyr maeth
sengl neu enwebedig i chwilio a bod ar gael am waith, pan foént yn profi bylchau
byrdymor rhwng lleoliadau neu tra eu bod yn aros am ddyfodiad plentyn maeth

newydd. O dany gyfundrefn gyfredol, mae gofalwyr maeth sengl sy’n hawlio
Cymhorthdal Incwm yn colli'u hawl cyn gynted ag y mae’u lleoliad maethu’n gorffen
ac mae’n ofynnol iddynt chwilio a bod ar gael am waith er mwyn hawlio Lwfans
Ceisio Gwaith.

ch) Ery bydd y gyfundrefn yn symlach ac y bydd yn caniatau hawddfreintiau priodol i
ofalwyr maeth, bydd hefyd yn helpu gofalwyr maeth i ddatblygu tuag at
hunangynhaliaeth. Lle y bo amgylchiadau gofalwr maeth neu gwpl maethu yn
caniatau, disgwyliwn iddynt gymryd camau rhesymol i symud i waith.

d) Felly, mewn Credyd Cynhwysol, ac eithrio mewn achosion eithriadol, byddwn yn
mynnu bod gofalwyr maeth yn chwilio a bod ar gael am waith pan fo’u plentyn maeth
ieuengaf yn cyrraedd 16 oed. Ar hyn o bryd, gall gofalwyr maeth barhau i hawlio
Credydau Treth Gwaith tan y bydd eu plentyn ieuengaf yn 18 oed.

dd) Yn yr un modd, ac eithrio mewn achosion eithriadol, lle nad oes gan gwpl
maethu enillion sylweddol o gyflogaeth, yna bydd un aelod o’r cwpl yn
ddarostyngedig i amodoldeb. Bydd hyn yn golygu gorfod chwilio a bod ar gael am
waith. Ar hyn o bryd, gall cwpl sy’n maethu ddewis cael eu trin fel hunangyflogedig
ar sail eu cyfrifoldebau yn gofalu. Gallant wedyn hawlio Credydau Treth Gwaith, ac
ni fydd hi’n ofynnol i’r un aelod o’r cwpl fodloni gofynion sy’n gysylltiedig a gwaith.

Sut y gall Y Rhwydwaith Maethu helpu

Mae’r Rhwydwaith Maethu’n cynnig cyngor, gwybodaeth a chymorth. Mae ein
harbenigedd a’n gwybodaeth bob amser yn hollol gyfoes ac ar gael drwy’n llinellau
cymorth, ein cyhoeddiadau, ein hyfforddiant a’n gwasanaethau ymgynghori hanfodol
i aelodau.

Cyngor: Gweler Llinell Faethu Cymru ar dudalen 6, uchod.

Cymorth ac adnoddau

Mae ein gwefan yn ffynhonnell hanfodol o wybodaeth, tra bod ein cymuned ar-lein yn
dod & gofalwyr maeth ynghyd i gael cefnogaeth a chyngor gan gymheiriaid. Gall
aelodau fewngofnodi i rannu’u profiad ac i gael cyngor gan ofalwyr maeth eraill. Mae
ein cymuned ar-lein yn fan diogel a dibynadwy i drafod materion gofal maeth.
thefosteringnetwork.org.uk

Hyfforddiant a gwasanaeth ymgynghori

Lle bynnag rydych yn eich gyrfa faethu, fel gofalwr maeth, gweithiwr cymdeithasol
neu reolwr, mae gan Y Rhwydwaith Maethu ystod o hyfforddiant sydd wedyi'i
gynllunio i ddiwallu’ch anghenion datblygu. Anfonwch e-bost, os gwelwch yn dda, at
wales@fostering.net am fwy o wybodaeth.

Manylion cysylltu
Os hoffech fwy o wybodaeth, cysylltwch, os gwelwch yn dda, a:
maria.boffey@fostering.net

